
II - ARABAKO LURRALDE 
HISTORIKOAREN TOKI ADMINISTRAZIOA

VITORIA-GASTEIZKO UDALA

Vitoria-Gasteizko udaleko Tokiko Gobernu Batzarraren 2022ko uztailaren 1eko erabakiaren 
laburpena: Urtean batez beste 50.000 kilowatt-ordutik gorako kontsumoa duten gas-galdarak 
dituzten Gasteizko Udalerriko jabe-komunitateentzako aparteko laguntzak emateko 2022ko 
ekitaldirako deialdi publikoa eta berariazko oinarri arautzaileak

BDNS(Identif.): 639386

Diru-laguntza orokorrei buruzko azaroaren 17ko 38/2003 Legearen 17.3.b eta 20.8.a artiku-
luetan ezarritakoaren arabera, deialdiaren laburpena argitaratzen da. Horren testu osoa datu 
base nazionalean aurki daiteke. Diru-laguntzak:

(https://www.infosubvenciones.es/bdnstrans/GE/es/convocatoria/639386).

(http://www.pap.minhap.gob.es/bdnstrans/index), baita Gasteizko Udalaren webgunean ere 
(http://www.vitoria-gasteiz.org).

Lehena. Onuradunak eta betebeharrak

Baldintza hauek betetzen dituzten jabe-komunitateak izango dira laguntzen onuradun:

— Gasteizko udalerrian egotea.

— Gas-galdara komunitarioak edukitzea.

— 50.000 kilowatt/ordutik gorako kontsumoa edukitzea -industria-tarifa aplikatzen zaiela 
egiaztatu beharko dute, 2022an ordaindu duten azken gas-faktura aurkeztuz-.

— Gainera, komunitatekoak diren etxebizitzen kopurua eman beharko dute, zinpeko aitor-
pena dela medio (1. eranskina). Ez dira datu horretan sartu beharko negozio-lokalak, lonjak eta 
garajeak.

— Gizarte Segurantzarekiko, Arabako Foru Aldundiarekiko eta Gasteizko Udalarekiko bete-
behar fiskalak beteta edukitzea.

Ezingo dira onuradun izan Dirulaguntzei buruzko Lege Orokorraren 13. artikuluko 2. eta 3. ata- 
letan ezarritako debeku-egoeretakoren batean dauden pertsona fisiko edo juridikoak.

Bigarrena. Aurrekontu-zuzkidura

Aparteko laguntzen deialdi honen aurrekontu-zuzkidura 1.000.000,00 eurokoa da. Nolanahi ere, 
Dirulaguntzen Lege Orokorraren Araudiaren -azaroaren 17ko 887/2006 Errege Dekretua- 58. arti-
kuluan xedatutakoaren ildotik, zenbatespenean oinarritua den zenbateko hori handitu ahal izango 
da, arau horretan ezarritako prozedura jarraituz.

Hirugarrena. Aurkeztu beharreko dokumentazioa

Agiri hauek erantsi behar zaizkio eskabideari -eskatzailearen NANa adierazi beharko da 
bertan, edo IFK, pertsona juridikoa bada-:

— Eskabide-orria.

— Jabe-komunitatearen IFZ.

— Jabe-komunitatearen banku-kontuaren titulartasunaren ziurtagiria.

https://www.infosubvenciones.es/bdnstrans/GE/es/convocatoria/639386
http://www.pap.minhap.gob.es/bdnstrans/index
http://www.vitoria-gasteiz.org

— Ordaindu den 2022ko azken gas-fakturaren kopia.

— Eskatzailearen zinpeko aitorpena, non jabe-komunitateko etxebizitzen kopurua adierazten 
den (1. eranskina). Kanpo geratuko dira negozio-lokalak, lonjak eta garajeak.

Laugarrena. Aurkezteko epea

Deialdi honen laburpena ALHAOn eta Dirulaguntzen Datu-base Nazionalean (BDNS) argita-
ratzen den egunaren biharamunean hasiko da eskabideak aurkezteko epea, eta 2022ko irailaren 
30ean bukatuko.

Bosgarrena. Aplikatzekoa den araudia

Deialdi honetan ezarritako prozedura Tokiko Gobernu Batzarrak 2021ko urriaren 1ean onetsi-
tako oinarri orokorretan ezarritakoaren mende dago -2021ko urriaren 29ko ALHAO, 124. zk. , beti 
ere Dirulaguntzen Lege Orokorrean, haren araudian, Dirulaguntzei buruzko udal ordenantzan 
-2005eko ekainaren 17an onetsia; 2006ko urtarrilaren 13ko ALHAO, 5. zk. eta deialdiaren oinarri 
orokorretan ezarritakoaren kontrakoa ez bada.

Vitoria-Gasteizen, 2022ko uztailaren 14an

Ogasun Saileko zuzendaria
VIDAL GOROSTIAGA REYES

